
Shri Lalitatripurasundari Hridayastotram

ஶ்ரீலலிதாத்ரிபுரஸுந்த³ரீஹ்ரு’த³யஸ்தோத்ரம்

॥ ஶ்ரீலலிதாத்ரிபுரஸுந்த³ர்யை நம: ॥
॥ அத²ஶ்ரீமத் லலிதாத்ரிபுரஸுந்த³ரீஹ்ரு’த³யஸ்தோத்ரஸாத⁴நா ॥
ௐ ஶுத்³த⁴ஸ்ப²டிகஸங்காஶம் த்³விநேத்ரம் கருணாநிதி⁴ம் ।
வராப⁴யகரம் வந்தே³ஶ்ரீகு³ரும் ஶிவரூபிணம் ॥ 1॥
ப⁴க்தாஜ்ஞாநதமோபா⁴நும் மூர்த்⁴நி பங்கஜஸம்ஸ்தி²தம் ।
ஸதா³ஶிவமயம் நித்யம் ஶ்ரீகு³ரும் ப்ரணமாம்யஹம் ॥ 2॥
ஶ்ரீவித்³யாம் ஜக³தாம் தா⁴த்ரீம் ஸர்க³ஸ்தி²திலயேஶ்வரீம் ।
நமாமி லலிதாம் நித்யம் மஹாத்ரிபுரஸுந்த³ரீம் ॥ 3॥
பி³ந்து³த்ரிகோணஸம்யுக்தம் வஸுகோணஸமந்விதம் ।
த³ஶகோணத்³வயோபேதம் பு⁴வநாரஸமந்விதம் ॥ 4॥
த³லாஷ்டகஸமோபேதம் த³லஷோட³ஶகாந்விதம் ।
வ்ரு’த்தத்ரயாந்விதம் பூ⁴மிஸத³நத்ரயபூ⁴ஷிதம் ॥ 5॥
நமாமி லலிதாசக்ரம் ப⁴க்தாநாமேததி³ஷ்டத³ம் ।
அம்ரு’தாம்போ⁴நிதௌ⁴ தத்ர ரத்நத்³வீபம் நமாம்யஹம் ॥ 6॥
நாநாவ்ரு’க்ஷமஹோத்³யாநம் வந்தே³ऽஹம் கல்பவாடிகாம் ।
ஸந்தாநவாடிகாம் வந்தே³ஹரிசந்த³நவாடிகாம் ॥ 7॥
மந்தா³ரவாடிகாம் வந்தே³ பாரிஜாதாக்²யவாடிகாம் ।
நமாமி தவ தே³வேஶி கத³ம்ப³வநவாடிகாம் ॥ 8॥
புஷ்பராக³மஹாரத்நப்ராகாரம் ப்ரணமாம்யஹம் ।
பத்³மராகா³க்²யமணிபி:⁴ ப்ராகாரம் ஸர்வதா³ ப⁴ஜே ॥ 9॥
கோ³மேத³ரத்நப்ராகாரம் வஜ்ரப்ராகாரமாஶ்ரயே ।
வைடூ³ர்யரத்நப்ராகாரம் ப்ரணமாமி தவேஶ்வரி ॥ 10॥

இந்த்³ரநீலாக்²யரத்நாநாம் ப்ராகாரம் ப்ரணமாம்யஹம் ।
முக்தாரத்நமயம் சைவ ப்ராகாரம் ஸர்வதா³ ப⁴ஜே ॥ 11॥
மரகதாக்²யமஹாரத்நப்ராகாராய நமஸ்தவ ।
வித்³ருமாக்²யமஹாரத்நப்ராகாரம் து தவாஶ்ரயே ॥ 12॥
மாணிக்யமண்ட³பம் வந்தே³ஸஹஸ்ரஸ்தம்ப⁴மண்ட³பம் ।
லலிதே தவ தே³வேஶி ப⁴ஜாம்யம்ரு’தவாபிகாம் ॥ 13॥
ஆநந்த³வாபிகாம் வந்தே³ ப⁴ஜே சைவ விமர்ஶிகாம் ।
ப⁴ஜே பா³லாதபோத்³கா³ரம் சந்த்³ரிகோத்³கா³ரமாஶ்ரயே ॥ 14॥
மஹாஶ‍்ரு’ங்கா³ரபரிகா²ம் மஹாபத்³மாடவீம் ப⁴ஜே ।
சிந்தாமணிமஹாரத்நக்³ரு’ஹராஜம் நமாம்யஹம் ॥ 15॥
பூர்வாம்நாயமயம் பூர்வத்³வாரம் தே³வி ப⁴ஜாமி தே ।
த³க்ஷிணாம்நாய ரூபம் தே த³க்ஷிணத்³வாரமாஶ்ரயே ॥ 16॥
நமாமி தே பரம் த்³வாரம் பஶ்சிமாம்நாயரூபகம் ।
வந்தே³ऽஹமுத்தரம் த்³வாரமுத்தராம்நாயரூபகம் ॥ 17॥
ஊர்த்⁴வாம்நாயமऽஹம் வந்தே³ஊர்த்⁴வத்³வாரம் குலேஶ்வரி ।
லலிதே தவ தே³வேஶி மஹாஸிம்ஹாஸநம் ப⁴ஜே ॥ 18॥
ப்³ரஹ்மாத்மகமஞ்சபாத³மேகம் தவ நமாம்யஹம் ।
ஏகம் விஷ்ணுமயம் மஞ்சபாத³ம் தவ நமாம்யஹம் ॥ 19॥
ஏகம் ருத்³ரமயம் மஞ்சபாத³ம் தவ நமாம்யஹம் ।
மஞ்சபாத³ம் நமாம்யேகம் தவ தே³வீஶ்வராத்மகம் ॥ 20॥
மஞ்சைகப²லகம் வந்தே³ஸதா³ஶிவமயம் ஶுப⁴ம் ।
நமாமி தே ஹம்ஸதூலதலிமாம் பரமேஶ்வரி ॥ 21॥
ப⁴ஜாமி தே ஹம்ஸதூல மஹோபாதா⁴நமுத்தமம் ।
கௌஸும்பா⁴ஸ்தரணம் தே³வி தவ நித்யம் நமாம்யஹம் ॥ 22॥
மாநஸபூஜா ।
மஹாவிதாநகம் வந்தே³ மஹாஜவநிகாம் ப⁴ஜே ।
ஏவம் பூஜாக்³ரு’ஹம் த்⁴யாத்வா ஶ்ரீசக்ரஸ்ய ஶிவப்ரியே ॥ 23॥
மத்³த³க்ஷிணே ஸ்தா²பயாமி பா⁴கே³ புஷ்பாக்ஷதாதி³கம் ।

அபி⁴தஸ்தே மஹாதே³வி தீ³பாँஸ்தாந் த³ர்ஶயாம்யஹம் ॥ 24॥
மூலேந த்ரிபுராசக்ரம் தவ ஸம்பூஜயாம்யஹம் ।
த்ரிபி:⁴க²ண்டை³ஸ்தவ த்ர்யஸ்த்ரம் பூஜயாமி ஶிவப்ரியே ॥ 25॥
வாய்வக்³நிஜலஸம்யுக்தப்ராணாயாமைரஹம் ஶிவே ।
ஶோஷணம் தா³ஹநம் தே³வி கரோம்யாப்லாவநம் ததா² ॥ 26॥
த்ரிவாரம் மூலமந்த்ரேண ப்ராணாயாமம் கரோம்யஹம் ।
அபஸர்பந்து தே பூ⁴தா யே பூ⁴தா பூ⁴மிஸம்ஸ்தி²தா: ॥ 27॥
யே பூ⁴தா விக்⁴நகர்தாரஸ்தே நஶ்யந்து ஶிவாஜ்ஞயா ।
கரோம்யநேந மந்த்ரேண தாலத்ரயமஹம் ஶிவே ॥ 28॥
நாராயணோऽஹம் ப்³ரஹ்மாऽஹம் பை⁴ரவோऽஹம் ஶிவோऽஸ்ம்யஹம் ।
தே³வோऽஹம் பரமாத்மாऽஹம் மஹாத்ரிபுரஸுந்த³ரி ॥ 29॥
த்⁴யாத்வைவம் வஜ்ரகவசம் ந்யாஸம் தவ கரோம்யஹம் ।
குமாரீபீ³ஜஸம்யுக்தம் மஹாத்ரிபுரஸுந்த³ரி ॥ 30॥
மாம் ரக்ஷ ரக்ஷேதி ஹ்ரு’தி³ கரோம்யஞ்ஜலிமீஶ்வரி ।
நமோ தே³வ்யாஸநாயேதி தே கரோம்யாஸநம் ஶிவே ॥ 31॥
சக்ராஸநம் நமஸ்யாமி ஸர்வமந்த்ராஸநம் ப⁴ஜே ।
ஸாத்⁴யஸித்³தா⁴ஸநம் வந்தே³ மந்த்ரைரேபி⁴ர்மஹேஶ்வரி ॥ 32॥
கரோம்யஸ்மிம்ஶ்சக்ரமந்த்ரதே³வதாஸநமுத்தமம் ।
கரோம்யத²ஷட³ங்கா³க்²யம் மாத்ரு’காஶ்ச கரோம்யஹம் ॥ 33॥
வஶிந்யாத்³யஷ்டகம் ந்யாஸம் ஷோடா⁴ந்யாஸம் கரோம்யஹம் ।
மஹாஷோடா⁴ம் தத:குர்வே நவயோந்யாக்²யமுத்தமம் ॥ 34॥
சக்ரந்யாஸம் தத:குர்வே ஶ்ரீகண்ட²ந்யாஸமுத்தமம் ।
கேஶவாதி³ மஹாந்யாஸம் காமந்யாஸம் கரோம்யஹம் ॥ 35॥
கலாந்யாஸம் தத:குர்வே குர்வே காமகலாஹ்வயம் ।
பீட²ந்யாஸம் தத:குர்வே தத்த்வந்யாஸம் கரோம்யஹம் ॥ 36॥
தத: கரோமி ஸ்தி²த்யாதி³ந்யாஸம் தத் த்ரிபுரேஶ்வரி ।
தத: ஶுத்³தோ⁴த³கேநாஹம் வாமபா⁴கே³ மஹேஶ்வரி ॥ 37॥

கரோமி மண்ட³லம் வ்ரு’த்தம் சதுரஸ்ரம் ஶிவப்ரியே ।
புஷ்பைரப்⁴யர்ச்ய ஸாதா⁴ரம் ஶங்க²ம் ஸம்ஸ்தா²பயாம்யஹம் ॥ 38॥
அர்சயாமி ஷட³ங்கே³ந ஜலமாபூரயாம்யஹம் ।
த³தா³மி சாதி³மம் பி³ந்து³ம் குர்வே மூலாபி⁴மந்த்ரிதம் ॥ 39॥
தஜ்ஜலேந ஜக³ந்மாதஸ்த்ரிகோணம் வ்ரு’த்தஸம்யுதம் ।
ஷட்கோணம் சதுரஸ்த்ரம் ச மண்ட³லம் ப்ரகரோம்யஹம் ॥ 40॥
வித்³யயா பூஜநம் மத்⁴யே க²ண்டை³ஸ்த்ர்யஸ்த்ராபி⁴பூஜநம் ।
பீ³ஜாவ்ரு’த்யா கோணஷட்கம் பூஜயாமி ஶிவப்ரியே ॥ 41॥
தஸ்மிந் த³ஶகலாயுக்தமக்³நிமண்ட³லமாஶ்ரயே ।
தூ⁴மார்சிஷம் நமஸ்யாமி ஊஷ்மாம் ச ஜ்வலிநீம் ப⁴ஜே ॥ 42॥
ஜ்வலிநீம் ச நமஸ்யாமி வந்தே³ऽஹம் விஸ்பு²ல்லிங்கி³நீம் ।
ஸுஶ்ரியம் ச ஸுரூபாம் ச கபிலாம் ப்ரணமாம்யஹம் ॥ 43॥
நௌமி ஹவ்யவஹாம் நித்யம் ப⁴ஜே கவ்யவஹாம் கலாம் ।
யாதி³பி:⁴ ஸஹிதா வஹ்நே: கலா த³ஶ ததா² ப⁴ஜே ॥ 44॥
ஸூர்யஸ்ய மண்ட³லம் தத்ர கலாத்³வாத³ஶகாத்மகம் ।
அர்க்⁴யபாத்ரே த்வऽஹம் வந்தே³ தபிநீம் தாபிநீம் ப⁴ஜே ॥ 45॥
தூ⁴ம்ராம் மரீசிம் வந்தே³ऽஹம் ஜ்வாலிநீம் ச ருசிம் ப⁴ஜே ।
ஸுஷும்ணாம் போ⁴க³தா³ம் வந்தே³ ப⁴ஜே விஶ்வாம் ச போ³தி⁴நீம் ॥ 46॥
தா⁴ரிணீம் ச க்ஷமாம் வந்தே³ ஸௌரா ஏதா: கலா ப⁴ஜே ।
ஸோமஸ்ய மண்ட³லம் தத்ர கலா: ஷோட³ஶகாத்மகா: ॥ 47॥
அர்க்⁴யாம்ரு’தாத்மகம் வந்தே³ऽம்ரு’தாம் மாநதா³ம் ஸ்துவே ।
பூஷாம் துஷ்டிம் ப⁴ஜே புஷ்டிம் ரதிம் த்⁴ரு’திமஹம் ப⁴ஜே ॥ 48॥
ஶஶிநீம் சந்த்³ரிகாம் வந்தே³ காந்திம் ஜ்யோத்ஸ்நாம் ஶ்ரியம் ப⁴ஜே ।
நௌமி ப்ரீதிம் சாங்க³தா³ம் ச பூர்ணாம் பூர்ணாம்ரு’தாம் ப⁴ஜே ॥ 49॥
ஸ்வரை: ஷோட³ஶபி⁴ர்யுக்தா ப⁴ஜே ஸோமஸ்ய வை கலா: ।
த்ரிகோணலேக²நம் குர்வே அகதா²தி³ஸுரேக²கம் ॥ 50॥
ஹளக்ஷவர்ணஸம்யுக்தம் ஸ்தி²தாந்தர்ஹம்ஸபா⁴ஸ்வரம் ।
வாக்காமஶக்திஸம்யுக்தம் ஹம்ஸேநாராத⁴யாம்யஹம் ॥ 51॥

வ்ரு’த்தாத்³ப³ஹி:ஷட³ஸ்ரே ச லேக²நம் ப்ரகரோம்யஹம் ।
புரோபா⁴கா³தி³ஷட்கோணம் ஷட³ங்கே³நார்சயாம்யஹம் ॥ 52॥
ஶ்ரீவித்³யாயா:ஸப்தவாரம் கரோம்யத்ராபி⁴மந்த்ரணம் ।
ஸமர்பயாமி விஶ்வேஶி தஸ்மிந் க³ந்தா⁴க்ஷதாதி³கம் ॥ 53॥
த்⁴யாயாமி பூஜாத்³ரவ்யம் தே ஸர்வம் வித்³யாமயம் ஶுப⁴ம் ।
சதுர்நவதி ஸந்மந்த்ராந் ஸ்ப்ரு’ஷ்ட்வா தத்ப்ரஜபாம்யஹம் ॥ 54॥
வஹ்நேர்த³ஶகலா:ஸூர்யகலாத்³வாத³ஶகம் ப⁴ஜே ।
ஆஶ்ரயே ஷோட³ஶகலாஸ்தத்ர ஸோமஸ்ய காமதா:³ ॥ 55॥
ஸ்ரு’ஷ்டிம்ரு’த்³தி⁴ம் ஸ்ம்ரு’திம் வந்தே³ மேதா⁴ம் காந்திம் நமாம்யஹம் ।
லக்ஷ்மீம் த்⁴ரு’திம் ஸ்தி²ராம்வந்தே³ஸ்தி²திம் ஸித்³தி⁴ம் ப⁴ஜாம்யஹம் ॥ 56॥
ஏதாம் ப்³ரஹ்மகலாம் வந்தே³ ஜராம் தாம் பாலிநீம் ப⁴ஜே ।
ஶாந்திம் நமாமீஶ்வரீம் ச ரதிம் வந்தே³ ச காமிகாம் ॥ 57॥
வரதா³ம் ஹ்லாதி³நீம் வந்தே³ ப்ரீதிம் தீ³ர்கா⁴ம் ப⁴ஜாம்யஹம் ।
டாதி³பி:⁴ ஸஹிதா விஷ்ணோ: கலா த³ஶ ததா² ப⁴ஜே ॥ 58॥
ஏதா விஷ்ணோ: கலா வந்தே³ தீக்ஷ்ணாம் ரௌத்³ரீம் ப⁴யாம் ததா² ।
நித்³ராம் தந்த்³ராம் க்ஷுதா⁴ம் வந்தே³ நமாமி க்ரோதி⁴நீம் க்ரியாம் ॥ 59॥
உத்³கா³ரீம் ச ப⁴ஜே ம்ரு’த்யுமேதா ருத்³ரகலா ப⁴ஜே ।
பீதாம் ஶ்வேதாம் ப⁴ஜே நித்யமருணாம் ச ததா² ப⁴ஜே ॥ 60॥
ப⁴ஜேऽஸிதாம் ததா²ऽநந்தாம் ஷாதி³பி: ⁴ ஸஹிதாஸ்ததா² ।
ஈஶ்வரஸ்ய கலா ஹ்யேதா வந்தே³ நித்யமபீ⁴ஷ்டதா:³ ॥ 61॥
நிவ்ரு’த்திம் ச ப்ரதிஷ்டா²ம் ச வித்³யாம் ஶாந்திம் நமாம்யஹம் ।
இந்தி⁴காம் தீ³பிகாம் சைவ ரேசிகாம் மோசிகாம் ததா² ॥ 62॥
பராம் ஸூக்ஷ்மாம் நமஸ்யாமி நௌமி ஸூக்ஷ்மாம்ரு’தாம் கலாம் ।
வந்தே³ ஜ்ஞாநாம் கலாம் சைவ ததா² ஜ்ஞாநாம்ரு’தாம் கலாம் ॥ 63॥
ஆப்யாயிநீம் வ்யாபிநீம் ச வ்யோமரூபாம் நமாம்யஹம் ।
கலா:ஸதா³ஶிவஸ்யைதா: ஷோட³ஶ ப்ரணமாம்யஹம் ॥ 64॥
ஹாம்ஸாக்²யம் ச மஹாமந்த்ரம் ஜ்யோதிஷம் ஹம்ஸமாஶ்ரயே ।

ப்ரதத்ப்ரத²மவிஶ்வாந்தம் மந்த்ரம் ஜ்யோதிஷமாஶ்ரயே ॥ 65॥
த்ர்யம்ப³கம் ச நமஸ்யாமி தத்³விஷ்ணோ: ப்ரணமாம்யஹம் ।
விஷ்ணுர்யோநிம் மூலவித்³யாம் மந்த்ரைரேபி⁴ரநுத்தமை: ॥ 66॥
அம்ரு’தம் மந்த்ரிதம் வந்தே³ சதுர்நவதிபி⁴ஸ்தவ ।
அக²ண்டை³கரஸாநந்த³கரேऽபரஸுதா⁴த்மநி ॥ 67॥
ஸ்வச்ச²ந்த³ஸ்பு²ரணாமத்ர நிதே⁴ஹ்யகுலரூபிணி ।
அகுலஸ்தா²ம்ரு’தாகாரே ஶுத்³த⁴ஜ்ஞாநகரே பரே ॥ 68॥
அம்ரு’தத்வம் நிதே⁴ஹ்யஸ்மிந் வஸ்துநி க்லிந்நரூபிணி ।
தத்³ரூபிண்யைகரஸ்யத்வம் க்ரு’த்வா ஹ்யேதத்ஸ்வரூபிணி ॥ 69॥
பூ⁴த்வா பராம்ரு’தாऽऽகாரா மயி சித்ஸ்பு²ரணம் குரு ।
அம்ரு’தேஶீம் நமஸ்யாமி ஸர்வதா³ம்ரு’தவர்ஷிணீம் ॥ 70॥
வாக்³வாதி³நீம் நமஸ்யாமி ஶ்ரீவித்³யாம் ப்ரணமாம்யஹம் ।
ஏபி⁴ர்மநூத்தமைர்வந்தே³ மந்த்ரிதம் பரமாம்ரு’தம் ॥ 71॥
ஜ்யோதிர்மயமித³ம் குர்வே பரமர்க்⁴யம் மஹேஶ்வரி।
தத்³பி³ந்து³பி⁴ர்மே ஶிரஸி த்ரிகு³ரூந் பூஜயாம்யஹம் ॥ 72॥
ப்³ரஹ்மாऽஹமஸ்மி தத்³பி³ந்து³ம் குண்ட³லிந்யா ஜுஹோம்யஹம் ।
ஹ்ரு’ச்சக்ரஸ்தா² மஹாதே³வீம் மஹாத்ரிபுரஸுந்த³ரீம் ॥ 73॥
நிரஸ்தமோஹதிமிராம் ஸாக்ஷாத் ஸம்வித்ஸ்வரூபிணீம் ।
நாஸாபுடே பரகலாமத² நிர்க³மயாம்யஹம் ॥ 74॥
ஸமாநயாமி தாம் ஹஸ்தே த்ரிக²ண்ட³குஸுமாஞ்ஜலௌ ।
ஜக³ந்மாதர்மஹாதே³வி மஹாத்ரிபுரஸுந்த³ரி ॥ 75॥
ஸுதா⁴சைதந்யமூர்திம் தே கல்பயாமி நம: ஶிவே ।
அநேந மநுநா தே³வி யந்த்ரே த்வாம் ஸ்தா²பயாம்யஹம் ॥ 76॥
மஹாபத்³மவநாந்த:ஸ்தே² காரணாநந்த³விக்³ரஹே ।
ஸர்வபூ⁴தஹிதே மாதரேஹ்யேஹி பரமேஶ்வரி ॥ 77॥
தே³வேஶி ப⁴க்திஸுலபே⁴ ஸர்வாவரணஸம்யுதே ।
யாவத் த்வாம் பூஜயிஷ்யாமி தாவத் த்வம் ஸுஸ்தி²ரா ப⁴வ ॥ 78॥

அநேந மந்த்ரயுக்³மேந த்வாமத்ராவாஹயாம்யஹம் ।
கல்பயாமி நம: பாத்³யமர்க்⁴யம் தே கல்பயாம்யஹம் ॥ 79॥
ஸுக³ந்த⁴தைலாப்⁴யங்க³ம் ச மஜ்ஜஶாலாப்ரவேஶநம் ।
கல்பயாமி நமஸ்தஸ்மிந் மணிபீடோ²பவேஶநம் ॥ 80॥
தி³வ்யஸ்நாநீயமீஶாநி க்³ரு’ஹாணோத்³வர்தநம் ஶுப⁴ம் ।
க்³ரு’ஹாணோஷ்ணோத³கஸ்நாநம் கல்பயாமி நமஸ்தவ ॥ 81॥
ஹேமகும்ப⁴ச்யுதைஸ்தீர்தை:² கல்பயாம்யபி⁴ஷேசநம் ।
கல்பயாமி நமஸ்துப்⁴யம் தௌ⁴தேந பரிமார்ஜநம் ॥ 82॥
பா³லபா⁴நுப்ரதீகாஶம் து³கூலபரிதா⁴நகம் ।
அருணேந து³கூலேநோத்தரீயம் கல்பயாமி தே ॥ 83॥
ப்ரவேஶநம் கல்பயாமி தவாலேபநமண்ட³பம் ।
நமஸ்தே கல்பயாம்யத்ர மணிபீடோ²பவேஶநம் ॥ 84॥
அஷ்டக³ந்தை: ⁴ கல்பயாமி ஸர்வாங்கே³ஷு விலேபநம் ।
காலாக³ரு மஹாதூ⁴பஸ்தவ கேஶப⁴ரஸ்ய ஹி ॥ 85॥
மல்லிகாமாலதீஜாதீசம்பகாதி³மநோரமை: ।
ரசிதா:குஸுமைர்மாலா: கல்பயாமி நமஸ்தவ ॥ 86॥
ப்ரவேஶநம் கல்பயாமி நமோ பூ⁴ஷணமண்ட³பம் ।
உபவேஶம் ரத்நபீடே² தத்ர தே கல்பயாம்யஹம் ॥ 87॥
நவமாணிக்யமுகுடம் தச்சந்த்³ரஶகலம் தத: ।
தத:ஸீமந்தஸிந்தூ³ரம் ததஸ்திலகமுத்தமம் ॥ 88॥
காலாஞ்ஜநம் கல்பயாமி பாலீயுக³ளமுத்தமம் ।
மணிகுண்ட³லயுக்³மம் தே நாஸாப⁴ரணமீஶ்வரி ॥ 89॥
தே கல்பயாமி த்ரிபுரே லலிதாऽத⁴ரயாவகம் ।
அதா²ऽऽத்³யபூ⁴ஷணம் கண்டே² ஹேமசிந்தாகமுத்தமம் ॥ 90॥
பத³கம் தே கல்பயாமி மஹாபத³கமுத்தமம் ।
கல்பயாமி நமோ முக்தாவளிமேகாவலிம் ச தே ॥ 91॥
ச²ந்நவீரம் ச கேயூரயுக³ளாநாம் சதுஷ்டயம் ।
வலயாவலிமீஶாநி ஊர்மிகாவலிமீஶ்வரி ॥ 92॥

காஞ்சீதா³மகடீஸூத்ரம் ஸௌபா⁴க்³யாப⁴ரணம் ச தே ।
த்ரிபுரே பாத³கடகம் கல்பயே ரத்நநூபுரம் ॥ 93॥
பாதா³ங்கு³லீயகம் துப்⁴யம் பாஶமேககரே தவ ।
அந்யஸ்மிந்நங்குஶம் தே³வி புண்ட்³ரேக்ஷுத⁴நுஷம் பரே ॥ 94॥
அபரே புஷ்பபா³ணாँஶ்ச ஶ்ரீமந்மாணிக்யபாது³கே ।
நவாவரணதே³வீபி⁴ர்மஹாசக்ராதி⁴ரோஹணம் ॥ 95॥
காமேஶ்வராங்கபர்யங்க உபவேஶநமுத்தமம் ।
ஸுதா⁴ஸவாக்²யம் சஷகம் தத:ஆசமநீயகம் ॥ 96॥
கர்பூரவீடிகாம் துப்⁴யம் கல்பயாமி நம: ஶிவே ।
ஆநந்தோ³ல்லாஸவேலாஸஹாஸம் தே கல்பயாம்யஹம் ॥ 97॥
மங்க³ளாரார்திகம் தே³வி ச²த்ரம் தே கல்பயாம்யஹம் ।
ததஶ்சாமரயுக்³மம் தே த³ர்பணம் கல்பயாம்யஹம் ॥ 98॥
தாலவ்ரு’ந்தம் கல்பயாமி க³ந்த⁴ம் புஷ்பம் மஹேஶ்வரி ।
தூ⁴பம் தீ³பம் ச நைவேத்³யம் கல்பயாமி நமஸ்தவ ॥ 99॥
அதா²ऽஹம் வைந்த³வே சக்ரே ஸர்வாநந்த³மயாத்மிகே ।
ரத்நஸிம்ஹாஸநே ரம்யே ஸமாஸீநாம் ஶிவப்ரியாம் ॥ 100॥
த்⁴யாநம் ।
உத்³யத்³பா⁴நுஸஹஸ்ராப்⁴யாம் ஜபாபுஷ்பஸமப்ரபா⁴ம் ।
நவரத்நப்ரபா⁴தீ³ப்தமுகுடேந விராஜிதாம் ॥ 101॥
சந்த்³ரரேகா²ஸமோபேதாம் கஸ்தூரீதிலகாஞ்சிதாம் ।
காமகோத³ண்ட³ஸௌந்த³ர்யநிர்ஜிதப்⁴ரூலதாயுகா³ம் ॥ 102॥
அஞ்ஜநாஞ்சிதநேத்ராம் தாம் பத்³மபத்ரநிபே⁴க்ஷணாம் ।
மணிகுண்ட³லஸம்யுக்தகர்ணத்³வயவிராஜிதாம் ॥ 103॥
முக்தாமாணிக்யக²சிதநாஸிகாப⁴ரணாந்விதாம் ।
மத³பாடலஸம்யுக்தகபோலயுக³ளாந்விதாம் ॥ 104॥
பக்வபி³ம்ப³ப²லாபா⁴ஸாத⁴ரத்³வயவிராஜிதாம் ।
ஶுத்³த⁴முக்தாவளிப்ரக்²யத³ந்தபங்க்திவிராஜிதாம் ॥ 105॥

தாம்பூ³லபூரிதமுகீ²ம் ஸுஸ்மிதாஸ்யவிராஜிதாம் ।
ஆத்³யபூ⁴ஷணஸம்யுக்தாம் ஹேமசிந்தாகஸம்யுதாம் ॥ 106॥
பத³கேந ஸமோபேதாம் மஹாபத³கஸம்யுதாம் ।
முக்தாவளிஸமோபேதாமேகாவலிவிராஜிதாம் ॥ 107॥
கேயூராங்க³த³ஸம்யுக்தசதுர்பா³ஹுவிராஜிதாம் ।
அஷ்டக³ந்த⁴ஸமோபேதாம் ஶ்ரீசந்த³நவிலேபநாம் ॥ 108॥
ஹேமகும்ப⁴ஸமப்ரக்²யஸ்தநத்³வயவிராஜிதாம் ।
ரக்தவஸ்த்ரபரீதா⁴நாம் ரக்தகஞ்சுகஸம்யுதாம் ॥ 109॥
ஸூக்ஷ்மரோமாவலீயுக்ததநுமத்⁴யவிராஜிதாம் ।
முக்தாமாணிக்யக²சிதகாஞ்சீயுதநிதம்பி³நீம் ॥ 110॥
ஸதா³ஶிவாங்கஸ்த²ப்ரு’து²மஹாஜக⁴நமண்ட³லாம் ।
கத³லீஸ்தம்ப⁴ஸங்காஶஊருயுக்³மவிராஜிதாம் ॥ 111॥
கத³லீகாந்திஸங்காஶஜங்கா⁴யுக³ளஶோபி⁴தாம் ।
கூ³ட⁴கு³ல்ப²த்³வயோபேதாம் ரக்தபாத³யுகா³ந்விதாம் ॥ 112॥
ப்³ரஹ்மாவிஷ்ணுமஹாதே³வஶிரோமுகுடஜாதயா ।
காந்த்யா விராஜிதபதா³ம் ப⁴க்தத்ராணபராயணாம் ॥ 113॥
இக்ஷுகார்முகபுஷ்பேஷு பாஶாங்குஶத⁴ராம் பராம் ।
ஸம்வித்ஸ்வரூபிணீம் தே³வீம் த்⁴யாயாமி பரமேஶ்வரீம் ॥ 114॥
இதி த்⁴யாநம் ।
ப்ரத³ர்ஶயாம்யத² ஶிவே நவமுத்³ரா வரப்ரதா:³ ।
த்வாம் தர்பயாமி த்ரிபுரே த்ரிதா⁴ மூலேந பார்வதி ॥ 115॥
ஆக்³நேய்யாமீஶதி³க்³பா⁴கே³நைர்ரு’த்யாம் மாருதே ததா² ।
மத்⁴யே தி³க்ஷு ஷட³ங்கா³நி க்ரமாத³ப்⁴யர்சயாம்யஹம் ॥ 116॥
ஆத்³யாம் காமேஶ்வரீம் வந்தே³ நமாமி ப⁴க³மாலிநீம் ।
நித்யக்லிந்நாம் நமஸ்யாமி பே⁴ருண்டா³ம் ப்ரணமாம்யஹம் ॥ 117॥
வஹ்நிவாஸாம் நமஸ்யாமி மஹாவஜ்ரேஶ்வரீம் ஸ்துவே ।
ஶிவதூ³தீம் நமஸ்யாமி த்வரிதாம் குலஸுந்த³ரீம் ॥ 118॥
நித்யாம் நீலபதாகாம் ச விஜயாம் ஸர்வமங்க³ளாம் ।

ஜ்வாலாமாலாம் ச சித்ராம் ச மஹாநித்யாம் ச ஸம்ஸ்துவே ॥ 119॥
தி³வ்யௌகே⁴ப்⁴யோ நமஸ்யாமி பரேஶபரமேஶ்வரீம் ।
மித்ரேஶமத²ஷஷ்டீ²ஶமுட்³டீ³ஶம் ப்ரணமாம்யஹம் ॥ 120॥
சர்யாநாத²ம் நமஸ்யாமி லோபாமுத்³ராமஹம் ப⁴ஜே ।
அக³ஸ்த்யம் ப்ரணமஸ்யாமி ஸித்³தௌ⁴கே⁴ காலதாபநம் ॥ 121॥
த⁴ர்மாசார்யம் நமஸ்யாமி முக்தகேஶீஶ்வரம் ப⁴ஜே ।
ப⁴ஜே தீ³பகலாநாத²ம் மாநவௌகே⁴ தத: பரம் ॥ 122॥
விஷ்ணுதே³வம் நமஸ்யாமி ப்ரபா⁴கரமஹம் ப⁴ஜே ।
தேஜோதே³வம் நமஸ்யாமி மநோஜமத²ஸம்ஸ்துவே ॥ 123॥
கல்யாணதே³வம் கலயே ரத்நதே³வம் ப⁴ஜாம்யஹம் ।
வாஸுதே³வம் நமஸ்யாமி ஶ்ரீராமாநந்த³மாஶ்ரயே ॥ 124॥
பரமேஷ்டி²கு³ரும் வந்தே³ பரமம் கு³ருமாஶ்ரயே ।
ஶ்ரீகு³ரும் ப்ரணமஸ்யாமி மூர்த்⁴நி ப்³ரஹ்மபி³லே ஸ்தி²தம் ॥ 125॥
கம் பி³லேऽஹம் நமஸ்யாமி ஶ்ரீகு³ரோ: பாது³காம் தத: ।
அத² ப்ராத²மிகே தே³வி சதுரஸ்ரே தவேஶ்வரி ॥ 126॥
அணிமாம் லகி⁴மாம் வந்தே³ மஹிமாம் ப்ரணமாம்யஹம் ।
ஈஶித்வஸித்³தி⁴ம் வந்தே³ऽஹம் வஶித்வம் ச நமாம்யஹம் ॥ 127॥
ப்ராகாம்யஸித்³தி⁴ம் வந்தே³ऽஹம் பு⁴க்திமிச்சா²மஹம் ப⁴ஜே ।
ப்ராப்திஸித்³தி⁴ம் ஸர்வகாமப்ரதா³ஸித்³தி⁴மஹம் ப⁴ஜே ॥ 128॥
மத்⁴யமே சதுரஸ்ரேऽஹம் ப்³ராஹ்மீம் மாஹேஶ்வரீம் ப⁴ஜே ।
கௌமாரீம் வைஷ்ணவீம் வந்தே³ வாராஹீம் ப்ரணமாம்யஹம் ॥ 129॥
மாஹேந்த்³ரீமபி சாமுண்டா³ம் மஹாலக்ஷ்மீமஹம் ப⁴ஜே ।
த்ரு’தீயே சதுரஸ்ரேऽஹம் ஸர்வஸங்க்ஷோபி⁴ணீம் ப⁴ஜே ॥ 130॥
ஸர்வவித்³ராவிணீம் முத்³ராம் ஸர்வாகர்ஷிணிகாம் ப⁴ஜே ।
முத்³ராம் வஶங்கரீம் வந்தே³ஸர்வோந்மாதி³நிகாம் ப⁴ஜே ॥ 131॥
ப⁴ஜே மஹாங்குஶாம் முத்³ராம் கே²சரீம் ப்ரணமாம்யஹம் ।
பீ³ஜமுத்³ராம் யோநிமுத்³ராம் ப⁴ஜே ஸர்வத்ரிக²ண்டி³நீம் ॥ 132॥

த்ரைலோக்யமோஹநம் சக்ரம் நமாமி லலிதே தவ ।
நமாமி யோகி³நீம் தத்ர ப்ரகடாக்²யாமபீ⁴ஷ்டதா³ம் ॥ 133॥
ஸுதா⁴ர்ணவாஸநம் வந்தே³ தத்ர தே பரமேஶ்வரி ।
சக்ரேஶ்வரீம் தத்ர வந்தே³ த்ரிபுராம் பரமேஶ்வரீம் ॥ 134॥
ஸர்வேஸங்க்ஷோபி⁴ணீம் முத்³ராம் ததோऽஹம் கலயே ஶிவே ।
அதா²ऽஹம் ஷோட³ஶத³லே காமாகர்ஷணிகாம் ப⁴ஜே ॥ 135॥
பு³த்³த்⁴யாகர்ஷணிகாம் வந்தே³ऽஹங்காராகர்ஷணீம் ப⁴ஜே ।
ஶப்³தா³கர்ஷணிகாம் வந்தே³ஸ்பர்ஶாகர்ஷணிகாம் ப⁴ஜே ॥ 136॥
ரூபாகர்ஷணிகாம் வந்தே³ ரஸாகர்ஷணிகாம் ப⁴ஜே ।
க³ந்தா⁴கர்ஷணிகாம் வந்தே³ சித்தாகர்ஷணிகாம் ப⁴ஜே ॥ 137॥
தை⁴ர்யாகர்ஷணிகாம் வந்தே³ஸ்ம்ரு’த்யாகர்ஷணிகாம் ப⁴ஜே ।
நாமாகர்ஷணிகாம் வந்தே³ பீ³ஜாகர்ஷணிகாம் ப⁴ஜே ॥ 138॥
ஆத்மாகர்ஷணிகாம் வந்தே³ஹ்யம்ரு’தாகர்ஷணீம் ப⁴ஜே ।
ஶரீராகர்ஷணீம் வந்தே³ நித்யாம் ஶ்ரீபரமேஶ்வரீம் ॥ 139॥
ஸர்வாஶாபூரகம் சக்ரம் கலயேऽஹம் தவேஶ்வரி ।
கு³ப்தாக்²யாம் யோகி³நீம் வந்தே³ தத்ராऽஹம் கு³ப்தபூஜிதாம் ॥ 140॥
பீதாம்பு³ஜாஸநம் தத்ர நமாமி லலிதே தவ ।
த்ரிபுரேஶீம் மஹாதே³வீம் ப⁴ஜாமீஷ்டார்த²ம்ஸித்³தி⁴தா³ம் ॥ 141॥
ஸர்வம்வித்³ராவிணீம் முத்³ராம் தத்ராऽஹம் தாம் விசிந்தயே ।
ஶிவே தவாஷ்டபத்ரேऽஹமநங்க³குஸுமாம் ப⁴ஜே ॥ 142॥
அநங்க³மேக²லாம் வந்தே³ஹ்யநங்க³மத³நாம் ப⁴ஜே ।
ததோऽஹம் ப்ரணமஸ்யாமி ஹ்யநங்க³மத³நாதுராம் ॥ 143॥
அநங்க³ரேகா²ம் கலயே ப⁴ஜே தேऽநங்க³வேகி³நீம் ।
ப⁴ஜேऽநங்கா³ங்குஶாம் தே³வி தவ சாநங்க³மாலிநீம் ॥ 144॥
ஸர்வஸங்க்ஷோப⁴ணம் சக்ரம் தத்ராऽஹம் கலயே ஸதா³ ।
வந்தே³கு³ப்ததராக்²யாம் தாம் யோகி³நீம் ஸர்வகாமதா³ம் ॥ 145॥
தத்ராऽஹம் ப்ரணமஸ்யாமி தே³வ்யாத்மாஸநமுத்தமம் ।
நமாமி ஜக³தீ³ஶாநீமऽஹம் த்ரிபுரஸுந்த³ரீம் ॥ 146॥

ஸர்வாகர்ஷணிகாம் முத்³ராம் தத்ராऽஹம் கலயாமி தே ।
பு⁴வநாரே தவ ஶிவே ஸர்வஸங்க்ஷோபி⁴ணீம் ப⁴ஜே ॥ 147॥
ஸர்வவித்³ராவிணீம் வந்தே³ऽஹம் ஸர்வாகர்ஷிணிகாம் ப⁴ஜே ।
ஸகலாஹ்லாதி³நீம் வந்தே³ஸர்வஸம்மோஹிநீம் ப⁴ஜே ॥ 148॥
ஸகல ஸ்தம்பி⁴நீம் வந்தே³ கலயே ஸர்வஜ்ரு’ம்பி⁴நீம் ।
வஶங்கரீம் நமஸ்யாமி ஸர்வரஞ்ஜநிகாம் ப⁴ஜே ॥ 149॥
ஸகலோந்மாதி³நீம் வந்தே³ ப⁴ஜே ஸர்வார்த²ஸாதி⁴நீம் ।
ஸம்பத்திபூரிணீம் வந்தே³ஸர்வமந்த்ரமயீம் ப⁴ஜே ॥ 150॥
ப⁴ஜாம்யஹம் தத: ஶக்திம் ஸர்வத்³வந்த்³வக்ஷயங்கரீம் ।
தத்ராऽஹம் கலயே சக்ரம் ஸர்வஸௌபா⁴க்³யதா³யகம் ॥ 151॥
நமாமி ஜக³தாம் தா⁴த்ரீம் ஸம்ப்ரதா³யாக்²யயோகி³நீம் ।
ஶிவே தவ நமஸ்யாமி ஶ்ரீசக்ராஸநமுத்தமம் ॥ 152॥
நமாமி ஜக³தீ³ஶாநீமஹம் த்ரிபுரவாஸிநீம் ।
கலயேऽஹம் தவ ஶிவே முத்³ராம் ஸர்வவஶங்கரீம் ॥ 153॥
ப³ஹிர்த³ஶாரே தே தே³வி ஸர்வஸித்³தி⁴ப்ரதா³ம் ப⁴ஜே ।
ஸர்வஸம்பத்ப்ரதா³ம் வந்தே³ ப⁴ஜே ஸர்வப்ரியங்கரீம் ॥ 154॥
நமாம்யஹம் ததோ தே³வீம் ஸர்வமங்க³ளகாரிணீம் ।
ஸர்வகாமப்ரதா³ம் வந்தே³ஸர்வது:³க²விமோசிநீம் ॥ 155॥
ஸர்வம்ரு’த்யுப்ரஶமநீம் ஸர்வவிக்⁴நநிவாரிணீம் ।
ஸர்வாங்க³ஸுந்த³ரீம் தே³வீம் ஸர்வஸௌபா⁴க்³யதா³யிநீம் ॥ 156॥
ஸர்வார்த²ஸாத⁴கம் சக்ரம் ததா²ऽஹம் கலயே ஸதா³ ।
கலயாமி ததோ தே³வீம் குலோத்தீர்ணாக்²யயோகி³நீம் ॥ 157॥
ஸர்வமந்த்ராஸநம் வந்தே³ த்ரிபுராஶ்ரீயமாஶ்ரயே ।
கலயாமி ததோ முத்³ராம் ஸர்வோந்மாத³நகாரிணீம் ॥ 158॥
அந்தர்த³ஶாரே தே தே³வி ஸர்வஜ்ஞாம் ப்ரணமாம்யஹம் ।
ஸர்வஶக்திம் நமஸ்யாமி ஸர்வைஶ்வர்யப்ரதா³ம் ப⁴ஜே ॥ 159॥
ஸர்வஜ்ஞாநமயீம் வந்தே³ஸர்வவ்யாதி⁴விநாஶிநீம் ।

ஸர்வாதா⁴ரஸ்வரூபாம் ச ஸர்வபாபஹராம் ப⁴ஜே ॥ 160॥
ஸர்வாநந்த³மயீம் வந்தே³ஸர்வரக்ஷாஸ்வரூபிணீம் ।
ப்ரணமாமி மஹாதே³வீம் ஸர்வேப்ஸிதப்ரதா³ம் ப⁴ஜே ॥ 161॥
ஸர்வரக்ஷாகரம் சக்ரம் தத்ராऽஹம் கலயே ஸதா³ ।
நிக³ர்ப⁴யோகி³நீம் வந்தே³ தத்ராऽஹம் பரமேஶ்வரீம் ॥ 162॥
ஸாத்⁴யஸிம்ஹாஸநம் வந்தே³ ப⁴ஜே த்ரிபுரமாலிநீம் ।
கலயாமி ததோ தே³வி முத்³ராம் ஸர்வமஹாங்குஶாம் ॥ 163॥
அஷ்டாரே வஶிநீம் வந்தே³ ப⁴ஜே காமேஶ்வரீம் ஸதா³ ।
மோதி³நீம் விமலாம் வந்தே³ஹ்யருணாம் ஜயிநீம் ப⁴ஜே ॥ 164॥
ஸர்வேஶ்வரீம் நமஸ்யாமி கௌலிநீம் ப்ரணமாம்யஹம் ।
ஸர்வரோக³ஹரம் சக்ரம் தவாऽஹம் தே³வி சிந்தயே ॥ 165॥
ரஹஸ்யயோகி³நீம் தே³வீம் ஸதா³ऽஹம் கலயாமி தே ।
நமாமி த்ரிபுராஸித்³தா⁴ம் ப⁴ஜே முத்³ராம் ச கே²சரீம் ॥ 166॥
மஹாத்ரிகோணஸ்ய பா³ஹ்யே சதுர்தி³க்ஷு மஹேஶ்வரி ।
நமாமி ஜ்ரு’ம்ப்⁴ணாந் பா³ணாந் சாபம் ஸம்மோஹநம் ப⁴ஜே ॥ 167॥
பாஶம் வஶங்கரம் வந்தே³ ப⁴ஜே ஸ்தம்ப⁴நமங்குஶம் ।
த்ரிகோணேऽஹம் ஜக³த்³தா⁴த்ரீம் மஹாகாமேஶ்வரீம் ப⁴ஜே ॥ 168॥
மஹாவஜ்ரேஶ்வரீம் வந்தே³ மஹாஶ்ரீமாலிநீம் ப⁴ஜே ।
மஹாஶ்ரீஸுந்த³ரீம் வந்தே³ஸர்வகாமப²லப்ரதா³ம் ॥ 169॥
ஸர்வஸித்³தி⁴ப்ரத³ம் சக்ரம் தவ தே³வி நமாம்யஹம் ।
நமாம்யதிரஹஸ்யாக்²யாம் யோகி³நீம் தத்ர காமதா³ம் ॥ 170॥
த்ரிபுராம்பா³ம் நமஸ்யாமி பீ³ஜமுத்³ராம் நமாம்யஹம் ।
மூலமந்த்ரேண லலிதே த்வாம் பி³ந்தௌ³ பூஜயாம்யஹம் ॥ 171॥
ஸர்வாநந்த³மயம் சக்ரம் நமாமி லலிதே தவ ।
பராபரரஹஸ்யாக்²யாம் யோகி³நீம் கலயே ஸதா³ ॥ 172॥
மஹாசக்ரேஶ்வரீம் வந்தே³ யோநிமுத்³ராமஹம் ப⁴ஜே ।
தூ⁴பாதி³கம் ஸர்வமயி தே கல்பயாம்யஹம் ॥ 173॥

த்வத்ப்ரீதயே மஹாமுத்³ராம் த³ர்ஶயாமி தத: ஶிவே ।
த்ரிதா⁴ த்வாம் மூலமந்த்ரேண தர்பயாமி தத: ஶிவே ॥ 174॥
ஶால்யந்நம் மது⁴ஸம்யுக்தம் பாயஸாபூபஸம்யுதம் ।
க்⁴ரு’தஸூபஸமாயுக்தம் ஸர்வப⁴க்ஷ்யஸமந்விதம் ॥ 175॥
ஸஸிதம் க்ஷீரஸம்யுக்தம் ப³ஹுஶாகஸமந்விதம் ।
நிக்ஷிப்ய காஞ்சநே பாத்ரே நைவேத்³யம் கல்பயாமி தே ॥ 176॥
ஸங்கல்ப்ய பி³ந்து³நா வக்த்ரம் குசௌ பி³ந்து³த்³வயேந ச ।
யோநிம் து ஸபரார்தே⁴ந க்ரு’த்வா ஶ்ரீத்ரிபுரே தவ ॥ 177॥
ஏதத் காமகலாரூபம் ப⁴க்தாநாம் ஸர்வகாமத³ம் ।
ஸர்வஸம்பத்ப்ரத³ம் வந்தே³ நமஸ்தே த்ரிபுரேஶ்வரி ॥ 178॥
வாமபா⁴கே³ த்ரிகோணம் ச வ்ரு’த்தம் ச சதுரஸ்ரகம் ।
க்ரு’த்வா க³ந்தா⁴க்ஷதாத்³யைஶ்ச ஹ்யர்சயாமி மஹேஶ்வரி ॥ 179॥
வாக்³ப⁴வாத்³யம் நமஸ்யாமி தத்ர வ்யாபகமண்ட³லம் ।
ஜலயுக்தார்த்³ராந்நயுக்தம் மகாரத்ரயபா⁴ஜநம் ॥ 180॥
தத்ர விந்யஸ்ய தா³ஸ்யாமி பூ⁴தேப்⁴யோ ப³லிமுத்தமம் ।
நமஸ்தே தே³வதே³வேஶி நமஸ்த்ரைலோக்யவந்தி³தே ॥ 181॥
நம: பரஶிவாங்கஸ்தே² நமஸ்த்ரிபுரஸுந்த³ரி ।
ப்ரத³க்ஷிணாம் நமஸ்காரம் மநஸாऽஹம் கரோமி தே ॥ 182॥
தத:ஸகலமந்த்ராணாம் ஸம்ராஜ்ஞீம் பரமேஶ்வரீம் ।
ப்ரஜபாமி மஹாவித்³யாம் த்வத்ப்ரீத்யார்த²மஹம் ஸதா³ ।
தவ வித்³யாம் ப்ரஜப்த்வாऽத²ஸ்தௌமி த்வாம் பரமேஶ்வரீம் ॥ 183॥
மஹாதே³வி மஹேஶாநி ஸதா³ஶிவ மஹாப்ரியே ।
மஹாநித்யே மஹாஸித்³தே⁴ த்வாமஹம் ஶரணம் வ்ரஜே ॥ 184॥
ஜய த்வம் த்ரிபுரே தே³வி லலிதே ஜக³தீ³ஶ்வரி ।
ஸதா³ஶிவப்ரியகரி பாஹி மாம் கருணாகரி ॥ 185॥
ஜக³ந்மாதர்ஜக³த்³ரூபே ஜக³தீ³ஶ்வரவல்லபே⁴ ।
ஜக³ந்மயே ஜக³ஸ்துல்யே கௌ³ரி த்வாமஹமாஶ்ரயே ॥ 186॥
அநாத்³யே ஸர்வலோகாநாமாத்³யே ப⁴க்தேஷ்டதா³யிநி ।

கி³ரிராஜஸ்ய தநயே நமஸ்தே த்ரிபுரேஶ்வரி ॥ 187॥
ஜயாதி³தே³வதே³வேஶி ப்³ரஹ்மமாதர்நமோऽஸ்து தே ।
விஷ்ணுமாதரநாத்³யந்தே ஹரமாத:ஸுரேஶ்வரி ॥ 188॥
ப்³ரஹ்மாதி³ஸுரஸம்ஸ்துத்யே லோகத்ரயவஶங்கரி ।
ஸர்வஸம்பத்ப்ரதே³ நித்யே த்வாமஹம் கலயே ஸதா³ ॥ 189॥
நித்யாநந்தே³ நிராதா⁴ரே சித்³ரூபிணி ஶிவப்ரியே ।
அணிமாதி³கு³ணாதா⁴ரே த்வாம் ஸதா³ கலயாம்யஹம் ॥ 190॥
ப்³ராஹ்ம்யாதி³மாத்ரு’ஸம்ஸ்துத்யே ஸர்வாவரணஸம்யுதே ।
ஜ்யோதிர்மயே மஹாரூபே பாஹி மாம் த்ரிபுரே ஸதா³ ॥ 191॥
லக்ஷ்மீவாண்யாதி³ஸம்பூஜ்யே ப்³ரஹ்மவிஷ்ணுஶிவஸ்துதே ।
ப⁴ஜாமி தவ பாதா³ப்³ஜம் ஸர்வகாமப²லப்ரத³ம் ॥ 192॥
ஸர்வஶக்திஸமோபேதம் ஸர்வாபீ⁴ஷ்டப²லப்ரதே³ ।
நமாமி தவ பாதா³ப்³ஜம் தே³வி த்ரிபுரஸுந்த³ரி ॥ 193॥
த்வத்ப்ரியார்த²ம் தத: காம்ஶ்சிச்ச²க்திம் ஸம்பூஜயாம்யஹம் ।
மபஞ்சகேந தாம் ஶக்திம் தர்பயாமி மஹேஶ்வரி ॥ 194॥
தயோபேதம் ஹவி:ஶேஷம் சித³க்³நௌ ப்ரஜுஹோம்யஹம் ।
த்வத்ப்ரியார்த²ம் மஹாதே³வி மமாபீ⁴ஷ்டார்த²ஸித்³த⁴யே ॥ 195॥
ப³த்³த்⁴வா தாம் கே²சரீம் முத்³ராம் க்ஷமஸ்வோத்³வாஸயாம்யஹம் ।
திஷ்ட² மே ஹ்ரு’த³யே நித்யம் த்ரிபுரே பரமேஶ்வரி ॥ 196॥
ஜக³த³ம்பே³ மஹாராஜ்ஞி மஹாஶக்தி ஶிவப்ரியே ।
ஹ்ரு’ச்சக்ரே திஷ்ட²ஸததம் மஹாத்ரிபுரஸுந்த³ரி ॥ 197॥
ஸர்வலோகைகஸம்பூஜ்யே ஸகலாவரணைர்யுதே ।
ஹ்ரு’ச்சக்ரே திஷ்ட² மே நித்யம் மஹாத்ரிபுரஸுந்த³ரி ॥ 198॥

॥ ப²லஶ்ருதி ॥
ஏதத் த்ரிபுரஸுந்த³ர்யா ஹ்ரு’த³யம் ஸர்வகாமத³ம் ।
மஹாரஹஸ்யம் பரமம் து³ர்லப⁴ம் தை³வதைரபி ॥ 1॥
ஸாக்ஷாத் ஸதா³ஶிவேநோக்தம் கு³ஹ்யாத்³கு³ஹ்யமநுத்தமம் ॥ 2॥

ய: படே²ந்நித்யமேகாக்³ர: ஶ‍்ரு’ணுயாத்³ வா ஸமாஹித: ।
நித்யபூஜாப²லம் தே³வ்யா:ஸ லபே⁴ந்நாத்ர ஸம்ஶய: ॥ 3॥
பாபை:ஸ முச்யதே ஸத்³ய: காயவாக்சித்தஸம்ப⁴வை: ।
ஸர்வஜந்மஸமுத்³பூ⁴தைர்ஜ்ஞாநக்ரு’தைரபி ॥ 4॥ missing letter or word

ஸர்வக்ரதுஷு யத்புண்யம் ஸர்வதீர்தே²ஷு யத் ப²லம் ।
தத்புண்யம் லப⁴தே நித்யம் மாநவோ நாத்ர ஸம்ஶய: ॥ 5॥
அசலாம் லப⁴தே லக்ஷ்மீம் த்ரைலோக்யே சாபி து³ர்லபா⁴ம் ।
ஸாக்ஷாத்³ விஷ்ணுஸமோ மர்த்யோ ஶீக்⁴ரமேவ ப⁴வேத் ஸதா³ ॥ 6॥
அஷ்டைஶ்வர்யமவாப்நோதி ஸ ஶீக்⁴ரம் மாநவோத்தம: ।
கு³டிகாபாது³காஸித்³த்⁴யாத்³யஷ்டகம் ஶீக்⁴ரமஶ்நுதே ॥ 7॥
ஶங்கா²த்³யா நித்⁴யோ வாऽபி தம் நித்யம் பர்யுபாஸதே ।
வஶ்யாதீ³ந்யஷ்டகர்மாணி ஶீக்⁴ரம் ஸித்³த்⁴யந்தி ஸர்வதா³ ॥ 8॥
பூ⁴லோகஸ்தா:²ஸர்வநார்ய: பாதாலஸ்தா:²ஸதா³ங்க³நா: ।
ஸர்வலோகஸ்தி²தா:ஸர்வா யாஶ்சாந்யாரூபக³ர்விதா: ॥ 9॥
ரமந்தே தேந ஸததம் ஶீக்⁴ரம் வஶ்யா ந ஸம்ஶய: ।
ராஜாத்³யா:ஸகலா மர்த்யா:ஹரஹர்யாத³ய:ஸுரா: ॥ 10॥
அநந்தாத்³யா மஹாநாகா:³ஸித்³த⁴யோகே³ஶ்வராத³ய: ।
ரு’ஷயோ முநயோ யக்ஷாஸ்தம் நித்யம் பர்யுபாஸதே ॥ 11॥
மஹதீம் கீர்திமாப்நோதி ஶிவவிஷ்ணுஸமப்ரபா⁴ம் ।
பரமம் யோக³மாஸாத்³ய கே²சரோ ஜாயதே ஸதா³ ॥ 12॥
அபம்ரு’த்யுவிநிர்முக்த: காலம்ரு’த்யுவிவர்ஜித: ।
பரமாயுஷ்யமாப்நோதி ஹரஹர்யாதி³து³ர்லப⁴ம் ॥ 13॥
அஶ்ருதாநி ச ஶாஸ்த்ராணி வ்யாசஷ்டே விதி⁴வத் ஸதா³ ।
மூடோ⁴ऽபி ஸர்வவித்³யாவாந் த³க்ஷிணாமூர்திவத்³ப⁴வேத் ॥ 14॥
க்³ரஹபூ⁴தபிஶாசாத்³யா யக்ஷக³ந்த⁴ர்வராக்ஷஸா: ।
ஏதஸ்ய ஸ்மரணாதே³வ விநஶ்யந்தி ஹி ஸர்வதா³ ॥ 15॥
தத்³கா³த்ரம் ப்ராப்ய ஸகலம் விஷம் ஸத்³யோ விநஶ்யதி ।
ஸஹஸ்ரகாமஸங்காஶ: காந்த்யா ய:ஸர்வதா³ ப⁴வேத் ॥ 16॥

ஶ்ரீலலிதாத்ரிபுரஸுந்த³ரீஹ்ரு’த³யஸ்தோத்ரம்

தஸ்மாதே³தத் படே²த் ஸ்தோத்ரம் த்ரிபுராஹ்ரு’த³யம் ஶுப⁴ம் ।
ஜபேத்³ ய:ஸர்வதா³ஸாக்ஷாத்³ ப⁴வேத்³ தே³வீஸ்வரூபக: ॥ 17॥
ஸாங்க³ம் த்ரிபுரஸுந்த³ர்யா நித்யபூஜாப²லம் லபே⁴த் ।
விமுக்தோ ரோக³ஸங்கா⁴தைராரோக்³யம் மஹத³ஶ்நுதே ॥ 18॥
ப்ராப்நோதி மஹதை³ஶ்வர்யம் ஸர்வவித்³யாநிதி⁴ர்ப⁴வேத் ।
தத்கரஸ்பர்ஶமாத்ரேண நரோ ப்³ராஹ்மணதாம் லபே⁴த் ॥ 19॥
முச்யதே ஸகலைர்விக்⁴நை:ஸ நித்யம் மாநவோத்தம: ।
ஸ பு⁴ங்க்தே ஸகலாந் போ⁴கா³ந் து³ர்லபா⁴ம்ஶ்ச தி³நே தி³நே ॥ 20॥
லப⁴தே புத்ரபௌத்ராம்ஶ்ச மஹாலக்ஷ்மீஸமந்விதாந் ।
பரமாயுஷ்யஸம்யுக்தாந் ஸாக்ஷச்சி²வஸமாந் கு³ணை: ॥ 21॥
ஸ்ரு’ஷ்டிபாலநஸம்ஹாரகர்தேவாயம் ஸதா³ ப⁴வேத் ।
யஸ்தே க்ரு’பாவாந் ப⁴வதி ஸ த்ரிமூர்திர்ந ஸம்ஶய: ॥ 22॥
தத்ஸமீபஸ்தி²த: ஶீக்⁴ரம் ஸதா³ ஜாதிஸ்மரோப⁴வேத் ।
தஸ்ய கே³ஹே ஸதா³ காமதே⁴நு: கல்பதருஸ்ததா² ॥ 23॥
சிந்தாமணிஶ்ச ஸததம் திஷ்ட²த்யேவ ந ஸம்ஶய: ।
மஹாஜயமவாப்நோதி ஸதா³ஸர்வத்ர மாநவ: ॥ 24॥
வஜ்ரகாயஸமோ பூ⁴த்வா சரத்யேவ ஜக³த்யயம் ।
மஹாஸுகீ² ப⁴வேந்நித்யம் பரமாத்மா ப⁴வேத் ஸதா³ ॥ 25॥
முச்யதே ஸகலேப்⁴யோऽபி ப³ந்த⁴நை: ஶ‍்ரு’ங்க²லாதி³பி: ⁴ ।
தம் பூஜயந்தி ஸததம் ஹரிருத்³ராத³யோऽபி ச ॥ 26॥
ஶுப⁴மேவ ப⁴வேந்நித்யம் ஸதா³பத்³பி⁴ர்விமுச்யதே ।
தே³வக³ந்த⁴ர்வரக்ஷாத்³யைர்ப்³ரஹ்மாத்³யைரபி து³ர்லபா⁴ந் ॥ 27॥
ப்ராப்நோதி ஸகலாந் காமாந் ஶீக்⁴ரமேவ ந ஸம்ஶய: ।
தி³வ்யபோ⁴க³யுதோ தி³வ்யகந்யாபி:⁴ ஸஹ ஸம்யுத: ॥ 28॥
விமாநம் ஸ ஸமாஸ்தா²ய தி³வ்யாப⁴ரணபூ⁴ஷித: ।
தி³வ்யசந்த³நலிப்தாங்க:³ஸதா³ விம்ஶதிவார்ஷிக: ॥ 29॥
ஸ பு⁴ங்க்தே ஸகலாந் போ⁴கா³ந் தே³வலோகே நர:ஸதா³ ।
தஸ்மாதே³தத் படே²த் ஸ்தோத்ரம் த்ரிபுராஹ்ரு’த³யம் ஶுப⁴ம் ।

ஜபேத்³ய:ஸததம் ப⁴க்த்யா ப⁴வேத் ஸாக்ஷாத் ஸதா³ ஶிவ: ॥ 30॥
॥ இதி ஶ்ரீ ருத்³ரயாமலே ஈஶ்வரபார்வதீஸம்வாதே³
ஶ்ரீலலிதாத்ரிபுரஸுந்த³ரீஹ்ரு’த³யஸ்தோத்ரம் ॥

